
GOUVÈNÈ CUOMO ANONSE PRESKE $200 MILYON DOLA NAN FINANSMAN POU PWOJÈ BUFFALO 

BILLION  

 

Envestisman wo-teknoloji pou kreye plis pase 1,300 nouvo djòb nan Buffalo ak pati lwès New York 

 

Gouvènè Andrew M. Cuomo jodi a te anonse plis pase $200 milyon nan inisyativ finansman Buffalo 

Billion an apwouve pou twa pwojè ki pral kreye apeprè 1.300 nouvo dyòb ak stimile plis envestisman ak 

kwasans ekonomik atravè rejyon Lwès New York. Finansman an te apwouve pa Konsèy Direktè 

Devlopman Empire State (ESD).  

 

“Pwojè sa yo se yon lòt egzanp sou fason strateji Bufflo Billion nou an ap fòtifye ekonomi pati lwès New 

York– nan bati sou fòs rejyon an, atire envestisman prive ak kreye travay dirab ki peye byen,”Gouvènè 

Cuomo te deklare. “Nan finanse pwojè inovasyon ki kreye travay ak opòtinite pou Nouyòkè yo ak fòme 

nouvo antrepriz nan rejyon an, nap kontinye rebati ekonomi rejyon an pou lavni. Sa a se yon lòt siy ke 

Buffalo ak pati lwès New York ap bouje, e strateji Buffalo Billion ap bati fondasyon pou kenbe pwogrè a 

pou ane kap vini yo.” 

 

“Pati lwès New York ap mete enèji nan kwasans ekonomik nan konsantre sou manifakti avanse ak syans 

lavi. Anba lidèchip Gouvènè Cuomo, Eta a ap fè envestisman entelijan epi ap sipòte pwojè inovatif nan 

nouvo endistri ki pwomèt,” te deklare Prezidan, PDG & Komisyonè Empire State Development Kenneth 

Adams. “Pandan twazan ki sot pase yo, nou te wè anpil konpayi kap grandi epi kreye nouvo travay nan 

New York e nou te dekouvri ke genyen avantaj distenk pou fè biznis nan Empire State.” 

 

Konsèy la te apwouve finansman pou inisyativ Buffalo Billion annapre yo: 

 

Buffalo Inovasyon Wo-Teknoloji & Rezo Komèsyalizasyon nan RiverBend – Buffalo Billion Initiative 

(Rejyon Lwès New York – Konte Erie) – $107,000,000 

 

Inovasyon Wo-Teknoloji & Rezo Komèsyalizasyon nan RiverBend, yon patenarya sektè prive-piblik $1.7 

bilyon dola pou konvèti yon ansyen sit vid fabrikasyon frich endistriyèl an yon rezo kanpis modèn pou 

biznis manifakti enèji vèt ak rezo kanpis modèn, pral resevwa yon sibvansyon jiska $107 milyon dola pou 

itilize tankou yon ranbousman pou akizisyon imobilye, sit ak devlopman enfrastrikti, ak pri konstriksyon. 

Sa se yon pati nan pi gwo angajman $225 milyon Eta a fè pou pwojè a. 

RiverBend, sa ki pral lokalize stratejikman nan yon “kwasans entelijan” ki nouvèlman devlope park 

komès iben avèk opòtinite transpòtasyon milti-modal, pral sèvi tankou yon bilding blòk kwasans 

kontinyèl nan manifakti avanse, sa ki se prensipal konsantrasyon nan WNY REDC. Yo espere ke yon fwa li 

fin konstri antyèman, RiverBend pral loje plizyè konpayi ki gen rapò a enèji pwòp. Prim $107 milyon dola 

pral ranbouse Fort Schuyler Management Company (FSMC) pou akizisyon imobilye apeprè 88 karo ki te 

deja kontamine pwopriyete endistriyèl sa ki se pwopriyete vil Buffalo, sit la ak amelyorasyon enfrastrikti 

yo enkli remedyasyon ak preparasyon, enstalasyon itilite, konstriksyon wout, pakin, drenaj, sit ekleraj, 

peyizaj, ak santye pou pyeton; ki swiv pa konstriksyon yon etablisman 280,000 pye kare LEED setifye, ki 

pare pou lokatè.  

 

Nan mas 2014, ESD te apwouve $118 milyon dola finansman pou konsepsyon ak planifikasyon depans, 

ak machinri ak ekipman. $107 milyon dola ki mande pou pwojè sa ap pote envestisman konbine a $225 

milyon dola. 

 

Pandan Soraa ak Silevo pral prensipal lokatè yo, kap tabli operasyon nan premye enstalasyon 280.000 

pye kare a, nou espere RiverBend pral gen ladann pou pi piti sis nouvo estrikti ki pral bati pi devan pou 

akomode apeprè 1.200 nouvo dyòb manifakti nan domèn byoteknoloji, wot teknoloji ak enèji vèt.  

 

Yo prevwa premye faz pwojè a pral kreye 850 nouvo dyòb, epi tabli Buffalo kòm yon espas koneksyon 

pou rechèch ak fabrikasyon modèn pou teknoloji enèji pwòp epi atire biznis ki soti nan lemonn antye. 

Pwojè RiverBend lan pral ankouraje kwasans entelijan atravè transfòmasyon yon sit fabrikasyon vid ki 

twouve l nan yon zòn ki gen gwo difikilte eki te pwopriyete Republic Steel pou l vin yon sant teknoloji 

dinamik. Anplis, pwojè a pral stimile envestisman sektè prive adjasan pou pwodi alimantè, ekipman ak 

sèvis, ogmante demann pou lojman, epi atire epi kenbe moun nan rejyon Lwès New York grasa posiblite 

jwenn travay ki mande gwo konpetans ak sa ki pa mande konpetans.  

 

Fort Schuyler Management Corporation/Buffalo Information Technologies Innovation ak 

Commercialization Hub (IBM) – (Rejyon Lwès New York – Konte Erie) – $55,000,000 

 

Inovasyon Enfòmasyon Teknoloji Buffalo ak Rezo Komèsyalizsyon, yon patenarya sektè prive - piblik pou 

etabli yon sant devlopman lojisyèl modèn nan anba lavil Buffalo, avèk IBM kòm pwen santral, pral itilize 

yon sibvansyon jiska $55 milyon dola pou akizisyon imobilye, renovasyon, ak akizisyon ak enstalasyon 

nouvo ekipman ak lojisyèl.  

 

Pwojè a gen ladan acha ak konstriksyon apeprè 100,000 pye kare nan sant prensipal la ki egziste deja; ak 

enstalasyon lojisyèl pwopriyetè ak ekipman IT ki enkli sèvè a gran vitès spesyalize ak sipè-òdinatè. FSMC 

pral posede imobilye ak ekipman an, sa ki pral itilize inisyalman pa IBM pou kreye lojisyèl dènye kri pou 

endistri enèji, sante ak defans. Ekipman IT ki otman spesyalize pral ofri pou itilizasyon a lòt teknoloji, 

rechèch jenomik ak molekilè ak konpayi sektè defans ki pa spesifye avèk frè pou rekouvreman depans. 

 

Pwojè a pral kreye 500 dyòb. 

 



Haitian Creole 

EWI/Advanced Manufacturing Institute – Inisyativ Buffalo Billion (Rejyon Lwès New York – Konte Erie) 

– $35.3 milyon 

 

EWI, operatè nan yon nouvo sant modèn ki vize nan stimile kwasans transfòmasyon nan sektè manifakti 

avanse wo-teknoloji nan bay sèvis jeni aplike, te atribye de sibvasyon. EWI pral itilize premye sibvansyon 

an jiska $30 milyon dola pou pri materyèl,enstalasyon, machinri ak ekipman. Enstiti manifakti avanse a 

pral asiste fabrikan lokal yo avèk devlopman, komèsyalizasyon ak enplemantasyon teknoloji fabrikasyon 

de pwent ak rezoud pwoblèm pwodiksyon fabrikasyon kap pèmèt efikasite operasyonèl.  

 

SUNY RF pral achte epi posede machin ak ekipman fabrikasyon an. SUNY RF ak EWI pral antre nan yon 

akò senkan (5) renouvlab, Iitilize Ekipman, sa ki pral bay EWI yon itilizasyon konplè materyèl, 

enstalasyon, machinri ak ekipman pou operasyon Advanced Manufacturing Institute, pèmèt EWI pou 

bay sèvis R&D aplike nan domèn otomatizasyon fleksib, materyèl avanse ak tès, fabrikasyon aditif, ak 

fabrikasyon avanse.  

 

Dezyèm sibvansyon a EWI pou jiska $5.3 milyon dola pral itiize pou aktivite operasyonèl tankou pèsonèl, 

maketing, baz lokasyon pèmanan / depans fonskyonman ak finalize epi kenbe akò patenarya nesesè pou 

opere yon Enstiti Manifakti Avanse Dirab.  

 

Enfòmasyon sou Estrateji Envestisman Buffalo  

 

Grasa angajman Gouvènè Cuomo pou l envesti $1 bilyon dola nan ekonomi zòn Buffalo a, ki gen objektif 

pou stimile pi gwo envestisman prive enpòtan ak pou kreye anpil milye nouvo djòb dirab, Eta New York 

ap ede zòn Buffalo reyalize kwasans ekonomik imedyat pou mete “jenerasyon kounye a” nan travay 

ankò pandan l ap prepare baz pou opòtinite ekonomik dirab pou jenerasyon kap vini yo. 

 

Konsèy Devlopman Ekonomik Rejyon Lwès New York (WNYREDC) – ki te resevwa rekonpans pou meyè 

plan devlopman ekonomik – pral jwe yon wòl enpòtan nan fason yo itilize finansmna lajan ki pral sipòte 

agrandisman konpayi lokal yo, ak fason pou atire nouvo biznis toupatou nan peyi a ak toupatou nan 

lemonn pou yo vini nan Buffalo. Biznis sa yo ap ka asosye nan yon fason kèlkonk avèk gwoup endistri yo 

WNYREDC idantifye nan  plan estratejik li a, ki gen ladann, manifakti modèn, transfòmasyon 

agrikòl/manje, lojistik bi-nasyonal ak distribisyon, enèji, syans lavi/aparèy medikal, sèvis pwofesyonèl. 

 

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov.  

